
(førebels utkast)

Tekstskaping på datamaskin

Spørjeskjema til barna   

(mai 2002 etter 3 år i prosjektet)

187 barn frå 10 klassar, innkludert ein dansk, har svara på spørjeskjema

	Gutar
	103
	55%

	Jenter
	84
	45%


Alle tal er i prosent.

1. Korleis likar du å skrive på data     

	Veldig dårleg
	Dårleg
	Middels
	Godt
	Veldig godt

	2
	3
	25
	42
	29


2. Korleis likar du å skrive for hand


	Veldig dårleg
	Dårleg
	Middels
	Godt
	Veldig godt

	2
	8
	36
	27
	27


Kommentar:

Ein minner om at i prosjektet vart den formelle opplæringa i handskriving utsett til 3. klasse. Ved slutten av 3. klasse ser ein at det er få negative avkryssingar både på PC skriving og handskriving. PC skriving har spesielt fleire avkryssingar på Godt men totalt er ikkje handskrivinga særleg mindre populær. Dette kan beroliga foreldre som trudde at barna kanskje ikkje ville vera interessert i å læra handskriving i 3. klasse i det heile teke. Grunnen til den for mange overraskande positive innstilling til handskriving kan vera at barna (spesielt gutane) meistra dette lettare enn dei ville gjort i 2. klasse og dermed fekk ei meir positiv innstilling til dette.

3. Korleis likar du å skrive    

	
	Veldig dårleg
	Dårleg
	Middels
	Godt
	Veldig godt

	Fantasi
	2
	3
	14
	19
	63

	Fakta
	5
	12
	29
	34
	19

	Dikt
	7
	8
	28
	28
	29

	Brev
	4
	5
	20
	29
	43


Kommentar:

I alle 4 kategoriane er det få negative avkryssingar, det store fleirtalet har middels eller positive avkryssingar. Det er relativt stort samsvar med kva foreldra trudde om barna sine (sjå foreldrespørjeskjema). Klårt mest populært er fantasiskriving, men brevskriving ligg også forbløffande høgt. Ein årsak kan vera at på slutten av skoleåret var det mange klassar som skreiv brev til andre klassar i prosjektet både innanlands og utanlands. To klassar brevveksla med ulike klassar i USA (storskoleelevar omsette til engelsk). Denne sterke interessa er ikkje fanga opp av. foreldra. Faktaskriving er populært hjå fleirtalet, men her er også det største talet på negative avkryssingar. Ut frå observasjonane i klassane desse tre åra kan ein mogeleg årsak vera at nokre barn i for stor grad henta faktastoffet direkte frå bøker og ikkje i stor nok grad smelta saman dette stoffet med eigne opplevingar og erfaringar.

4. Korleis likar du  å skrive

	
	Veldig dårleg
	Dårleg
	Middels
	Godt
	Veldig godt

	Fri tekst
	1
	3
	14
	27
	56

	Tekst - tema
	5
	7
	30
	34
	25

	Avislaging
	7
	7
	25
	24
	38

	Lage bøker
	5
	5
	15
	22
	53


Kommentar:

I denne serien freista vi avdekka korleis barna likte ulike arbeidsoppgåver, der løysingane kunne bli både fabulerande, saklege og andre tekstsjangrar. Som ein ser er det også her få negative avkryssingar, men det å fritt få velja kva dei vil skrive om og bokskriving er desidert mest populært. I 3. klasse har barna stort sett sjølv fått velja sjanger inna bokskriving. Avislaging kjem deretter og temaskriving har færrast avkryssingar på Veldig godt. Her får jo barna visse rammer som dei må halda skrivinga innanfor.

Av dette vil ein ikkje konkludera at ein ikkje bør styra barna til å skriva i relasjon til tema ein arbeider med, men dersom ein let barna velje relativt fritt kva delar av tema dei vil skriva om, vil dette truleg auka motiveringa og dermed kvaliteten på det skrivne.

5. Kva tykkjer du er best:  
     

	Teikne fyrst – skrive etterpå
	24

	Skrive fyrst – teikne etterpå
	41

	Spelar ingen rolle
	35


Kommentar:

Barna fordelte seg på alle tre alternativ med fleirtal på skrive fyrst eller spelar ingen rolle. Dette er i motsetnad til  inntrykket frå dei fleste lærarane som meinte den skrivne historia/forteljinga ofte vart rikare og meir variert dersom dei hadde teikna først. Barna ville då få tenkt gjennom ein grovstruktur på det dei ville skapa, utan å låsa detaljane som dei kunne skriva om etterpå. Barna var bedne om å grunngje svara. Som for foreldra er det relativt få svar på opne spørsmål.

Argument for å teikne først:

-fordi mann kan tegne hva mann vil og så skriv

-Jeg liker å tegne først

-Kjekkast å teikna

-jo eg må jo få te ngke

-for de da kan jeg se på tegningen

-da vet eg va jeg skal skrive eterpå

-Då kan man lage teikninga, og då veit eg kva teksten skal handla om

-da har jeg noe å se på til teksten

-så ve jeg vad jeg skal taine 

-fordi så ved man at hvor meget man skal skrive
Kommentar: Første gruppe grunngjev det ut frå at dei likar teikning best eller reknar skrivinga som vanskeleg. Andre gruppe ser teikninga som hjelp og inspirasjon for skrivinga.

Argument for å skrive først:

-Det er gøyere å skrive enn å tegne

-Fordi det er sjov

-Da får jeg mer tid til å skrive

-Kan forklare meir – veit kva eg skal teikna

-Jo eg må nå få veta kæ eg ska teikna!!!

-Fordi vi tenker først

-Slipper å lime på teksten på teikninga

-Jeg liker å skrive først for da vet jeg vor liten eller stor tegning

Kommentar: 

Første gruppe går på at dei likar best skrivinga. Andre gruppe ser skrivinga som inspirasjon og styring av teikninga. Tredje gruppe går på tekniske argument.

Spelar ingen rolle:

-det er lige mege

-siden jeg syns det ikkje er så farli jeg

-det er like morsomt uanset

-fordi det bryr ikke meg hva jeg gjør først

-det er ikkje så viktig

Kommentar: 

Her var det naturleg nok få ytringar sidan det ikkje spelte nokon rolle kva som kom 

først og sist.

6. Bakgrunn for dataskriving kan vera forskjellig. Korleis likar du:

	
	Veldig dårleg
	Dårleg
	Middels
	Godt
	Veldig godt

	Dramatisering
	14
	5
	29
	24
	28

	Opplevingar ute
	3
	5
	22
	29
	42

	Ekskursjonar
	3
	9
	26
	25
	38

	Verkstadarbeid
	2
	3
	14
	29
	52

	Teikning/Måleri
	4
	3
	17
	22
	55

	Kunstbilete
	6
	8
	23
	27
	36

	Eigen fantasi
	2
	1
	6
	19
	72


Kommentar: 

Spørjeskjemaet har her ein veikskap der skiljet mellom Opplevingar ute og Ekskursjonar er dårleg. Vi tenkte vel hovudsakleg på ”utedag” i den første kategorien og ekskursjonar til museum, kyrkje, arbeidsplassar osb. på det andre, men dette vart nok ulikt oppfatta. 

Også her er det få negative avkryssingar, men for dramatisering og  kunstbilete er det likevel ein del. Det kan tenkast at dei som kryssa negativt for drama, tenkte på svært lærarstyrt dramatisering. Eigen fantasi er desidert på topp (jf spørsmål 3). Elles er verkstadarbeid og teikning/måling svært populært, tett fylgd av opplevingar ute og ekskursjonar, og altså kunstbilete, dramatisering nedst. Mogeleg forklaring på denne rekkefylgje kan kanskje vera at kategoriane med gradvis meir lærarstyring er litt mindre populært? 

7. Kor mykje skriv du på datamaskin pr. veke på skolen? 

	0 –1 time
	2 – 3 timar
	Meir

	65
	32
	3


Kor mykje tykkjer du det burde vera?
   
         

	0 - 1 time
	2 – 3 timar
	Meir

	42
	41
	17


Kommentar: 

0-3 timar med hovudvekt på 1 time og mindre syner at PC-en ikkje har nokon dominerande plass i arbeidsveka. Leik, fysisk aktivitet og allsidige aktivitetar rundt tema som skal dekka dei ulike faga fyller framleis mesteparten av skoleveka. Det er ikkje meininga at prosjektet skal oppfostra einspora datafrikar som sit og stirer på skjermen heile veka. Tidsomfanget stemmer vel med kva lærarane seier. Sidan skrivinga går så fort, kan 10 min. no og ein halv time då vera nok.

Men det er verd å merka seg at barna meiner det burde ha vore meir. Dette er nok særleg i relasjon til den omfemnande bokskrivinga på slutten av året. Her treng barna snart ein time eller to samanhangande for å utvikla spanande tekstar. Barna er her i 3. klasse på line med foreldra som for 4. klasse ynskjer 4 timar eller meir (sjå foreldrespørjeskjema  sp. 2)

8. Kor mykje skriv du på datamaskin heime pr. veke? 

	0 timar
	1 time
	2 – 3 timar
	Meir

	50
	32
	11
	7


9. Kor mykje spelar du dataspel heime pr. veke

	0 timar
	1 – 3 timar
	4 – 6 timar
	7 –10 timar
	Meir

	18
	48
	13
	13
	9


Kommentar: 

Halvparten skriv ikkje heime, medan vel 40% skriv frå 1-3 timar, nokre enno meir. Dersom alle skreiv heime vil det vera ein måte å auka skrivinga utan at ein tok fleire skoletimar til alt dette. Vi fann det interessant å samanlika tala med bruk av dataspel. Som ein ser er her timebruken langt høgare, der halvparten brukar 1-3 timar og 22% 7 timar eller meir i veka. 

Foreldra meiner barna bør ha litt meir skrivearbeid enn det barna rapporterar at dei faktisk har. Men foreldra har ein tendens til å tru at barna brukar litt mindre tid på dataspel enn kva barna sjølv oppgjev (foreldrespørjeskjema sp. 4 og 5.)

10. Korleis likar du å skrive:


	
	Veldig dårleg
	Dårleg
	Middels
	Godt
	Veldig godt

	Åleine
	9
	13
	20
	25
	33

	I par
	7
	7
	21
	17
	49


Kommentar: 

I begge situasjonane dominerar dei positive avkryssingane. Det er imidlertid interessant at det er færre negative avkryssingar på å arbeida i par, samstundes som halvparten likar ”veldig godt” å arbeida saman. 

Dette er godt nytt for dei foreldra som frykta at  PC bruket skulle føre til einspora datafrikar som ikkje lærte sosial åtferd.

I heile prosjekttida har ein favorisert pararbeid så mykje som mogeleg av fleire grunnar: Få datamaskinar gjer arbeidsplass til dobbelt så mange barn. I pararbeid hjelper barna kvarandre dessutan med tekniske problem, bokstavproblem, ordproblem, setningsformulering, korleis byggja opp heile historia, rettskrivingsproblem, språkvask, layout. ”Sterke” elevar kan hjelpa ”svake”. Dette lettar læraren sitt rettleiingsarbeid under skrivinga. Samstundes får dei god trening i sosialt samarbeid, vente på tur, munnleg norsk, diskusjon og dialogsamtale, respons på kvarandre sitt arbeid. Dette har gjeve store norskfaglege gevinstar etter lærarane si meining , samstundes som det sosiale klima i klasserommet har tent på det. Svara syner at også elevane trivest med dette samarbeidet.

11. Kva likar du best:  

	Stå og skriva
	11

	Sitja og skriva
	89


Kommentar:

Det store fleirtal vel å sitja å skriva. Resultatet er for prosjektleiar svært skuffande.

I starten la prosjektleiar stor vekt på at barna skulle stå og skriva av fleire grunnar. Barn sit for mykje i 6-årsalder framfor TV og datamaskin heime og sit lange dagar på skole og SFO. Dette er ein trusel mot den fysiske helsa, spesielt barneryggane. Å stå framfor datamaskina plassert på eit ca 70 cm bord gjev ein ledigare arbeidsstilling og eit meir fleksibelt byte av plass når det er kameraten sin tur til å skriva. Ein sparar golvplass i eit trangt klasserom, sidan ein ikkje treng stolar til databordet.  Likevel var det mange klassar som valde å sitja frå starten. Då synte det seg å vera svært vanskeleg å endra dette etterpå. Dei skolane som konsekvent let barna stå heilt frå starten hadde ingen problem med dette. Det vart ein vane. Det er i desse klassane vi har fått avkryssingane på å stå bak datamaskinen. No kan det tenkast at det å stå er viktigast dei to første åra, og at det ikkje gjer så mykje at dei sit i 3. klasse.

12. Korleis likar du å lesa bøker?


	Veldig dårleg
	Dårleg
	Middels
	Godt
	Veldig godt

	3
	1
	20
	30
	47


Kommentar: 

Skriveglede gjev leselyst. Mest 80% har kryssa av på dei positive alternativa. Lærarane rapporterer ei enorm auke i bruk av biblioteket i 3. klasse. Dette stiller store krav til at biblioteket er velutrusta med bøker i alle dei sjangrar barna syner seg interessert i, innan alle dei tema som skolen arbeider med og som fenger barnas interesse.




   

13. Nemn ei bok du likte godt: 

Her har vi freista gruppera boktitlane i samlande kategoriar, men kategoriplasseringa kan vera tvilsam. Vi har heller ikkje kjennskap til alle titlane.

Monsterblod. Heksehistorier. Spøkelsesboka. Spøkelsesjekten. Lille monster.Otto monster (6) Grøsar II. Vampyrforteljing. Den lille vampyren. Heksene. Mumien om morningen

Harry Potter  (27) Den forheksede ringen

Star Wars II. ZackII. Fangen fra Azkaban II. Høgt spel. Luky Lukk. Anton og Arnold på ville vesten. Matilda.Tidsmaskinen II. Titanics ti liv. Rein og piratene. Rein og karavanen. Rein rømmer. Nattgutten. Kasper. Frans og tyven. Anton og Arnold reiser til byen. Sofie og tøfe Anders II. Eva og Adam. Ballerina. Stygge kvinners forening. Kniserne

Dams nye vitsebok. Barnas største vitseleksikon. Gunis rekordbok 2002  II

Leksikon. Vår moderne verden. 

Jeg skal få meg en katt. Dyr som går i hi. Bøker om fugler. Hesten Mette. Dyrebøker. Reven og sauen. Hundeboka.

Ponnivennene. Black Beauty. Den vite hingst. Silkesvarten. Lassie. Guben og katen (2). En katt med minst 10 liv. Våt og svart. Villhestene på Ulvøya(2)Den uheldige kråka II. Heimemusa og fjellmusa. Tom og Jerry. Tommy og tigeren (2) Donald bøker 10

Eventyr. The little prince. Den lille piken med fyrstikkene. Gulltopp. Alveboka. 

Pippi Langstrømpe. Emil i Lønneberget. Mariken. Lillebror og Karlson på taket(2)

Rasmus på loffen. Ole Brom. Den hemelige hagen. Kom la oss finne en skatt

Jenta som fann ein flaskepost. Koseputa. Hanne og jenta med rulleskøytene(2). Kostekari og de andre. Charlie og sjokoladefabrikken. Tsatsiki

LeseløvebøkerII

Ein dansk klasse nemnde ved sidan av Harry Potter og Pippi ei rekkje bøker som vi ikkje kjenner, men spesielt var det at to barn nemnde ”Læsebog”! Det var det ingen norske barn som nemnde.

Kommentar:

I første gruppe finn ein at grøssarbøker av ulike slag er svært populære.

I andre gruppe finn ein spenningsbøker frå science fiction, verkelegheitsdrama til oppdikta kvardagsdrama. I tredje gruppe kjem ulike typer oppslagsbøker. Fjerde og femte gruppe er om dyr, fakta- og fantasibøker. Sjette gruppe syner at eventyrbøker er forbausande sjeldan. Har 3. klassingane vakse frå eventyrlesing? Sjuande gruppe  syner opplevingsbøker frå kjende barnebokforfattarar. Til slutt er det nokre som brukar ordet ”Leseløvebok”, ikkje kva boka handlar om. Ein liknande kategori er den danske ”Læsebog” der barnet nemner boktypen, ikkje innhaldet.

14. Om lag kor mange bøker har du lest den siste månaden?  

Her er det relativt få som har svara. Talet varierte frå 1 – 22 bøker. I gjennomsnitt 5 bøker siste månaden. 

Kommentar: 

Skriveglede gjev leselyst. Leselyst gjev skriveglede. Om desse barna les meir enn gjennomsnittet veit vi ikkje noko om. Lærarane i nokre klassar hadde diplomutdeling til barna når dei hadde lese 10, 20, 30, 40 bøker. Barna sette stor pris på dette. Sidan dei las bøker av ulik vanskegrad kunne lett ein ”svak” elev konkurrera med ein ”sterk” elev som berre rakk 2 bøker, t.d. Harry Potter I & II til saman 700 sider! Fleirtalet av dei oppgjevne titlane er bøker på 100-250 sider!

